
ПЎЛАТ ТОЛАЛАРИ БИЛАН ДИСПЕРС АРМАТУРАЛАНГАН ТЕМИРБЕТОН 

 (Наманган мухандислик-қурилиш институти) 

 

Аннотация: Мақолада қурилиш конструкцияларининг юк кўтариш қобилиятини 

ошириш, темир-бетон конструкцияларни тайѐрлаш жараѐнларида бетон 

қоришмасини пўлат толалар билан дисперс арматуралаш (фибро толалар асосида) 

асосий вазифалардан бири ҳисобланади. Фибротолали темир бетон нафақат темир-

бетон элементларнинг юк кўтариш қобилиятини оширишга имкон беради, балки 

уларга қуйидаги ўзига хос хусусиятларни ҳам яхшилайди: бетоннинг чўзилишдаги 

кучланишини, ѐриқбардошлигини, зарб бардошлигини, шунингдек, юк кўтариш 

қобилиятини ҳам оширадиган тажриба натижалари келтирилган. 

Калит сўзлар: конструкция, бетон қоришмаси, пўлат толалар, дисперс 

арматуралаш, фибротолали темир бетон, чўзилишдаги кучланиш, ѐриқбардошлиги, 

зарб бардошлиги, юк кўтариш қобилияти. 

 

Шуни таъкидлаш керакки бетон мураккаб турлича хусусиятларга эга бўлган, 

тайѐрланиш технологияси содда ва арзон ноѐб қурилиш материалидир. Бетон турли 

хил иқлим шароитларида ҳам муваффақиятли ва кенг кўламда қўлланилиб 

келинмоқда. Яъни, атроф-муҳитнинг агрессив таъсирига: ҳарорат ўзгаришига, 

агрессив сувнинг таъсирига, радиация таъсирига ва х.к бардош бера олади. Қурилиш 

саноатининг тез ва жадал суратларда ўсиб бориши амалдаги темир-бетон назариясига 

асосан, биринчи навбатда, қурилишдаги меъѐрий хамда замон талабларига жавоб бера 

оладиган мустаҳкам қурилиш конструкцияларини ишлаб чиқаришдан иборат. Бундан 

ташқари, конструкцияларнинг юк кўтариш қобилиятига зарар етказмасдан 

боғловчилар сарфини камайтириб унинг таннархини пасайтириш масалалари ҳам 

мухим ҳисобланади. Келтирилган масалаларни ечимини топишдаги усулларидан 

бири, қурилиш конструкцияларининг юк кўтариш қобилиятини ошириш, темир-бетон 

конструкцияларни тайѐрлаш жараѐнларида бетон қоришмасини пўлат толалар билан 

дисперс арматуралаш (фибро толалар асосида) асосий вазифалардан бири 

ҳисобланади. 

Пўлат толалари билан дисперс арматураланган  темир-бетоннинг ўзига хос 

хусусиятларидан бири бу юқори даражадаги гидратация ҳисобланади. Толали темир-

бетоннинг бу хусусияти, анъанавий бетон билан солиштирилганда зарб бардошликни 

оширишга, материалнинг кимѐвий қаршилигини оширишга ва юқори ўзгарувчан 

ҳарорат таъсирига чидамлилигини оширади. 

Биринчи марта ишлаб чиқилган дастлабки тажриба мосламаси бўйича эгилиш 

билан буралишнинг биргаликдаги таъсирида ишлайдиган толали темир-бетон 

элементларининг кучланганлик деформация ҳолати ва мустаҳкамлиги бўйича 

экспериментал маълумотлар олинди. Ўтказилган тадқиқотнинг натижалари кўп 

қаватли биноларнинг ташқи периметрларида толали темир-бетон тўсинларни 

лойиҳалашда чегаравий ҳолатларнинг биринчи гуруҳи бўйича ҳисоб-китобларни 

бажаришда амалга оширилди. 

Мавжуд қурилиш меъѐрларида, шунингдек адабиѐтларда эгилиш билан 

бурилишнинг комбинацияланган таъсирига дучор бўлган толали темир-бетон 

конструкцияларни ҳисоблашнинг назарий тавсифи ва амалий усули мавжуд эмас. Шу 

сабабли, эгилиш билан бурилишнинг комбинацияланган таъсирига дучор бўлган 

темир-бетон элементларни ўрганишга доир тадқиқотлар олиб борилди. Изланиш 

ишларининг асосий қисми қишлоқ ва сув хўжалиги вазирлигига қарашли Наманган 

вилоятининг Оқтошдаги 4-темир бетон тажриба илмий текшириш станциясидаги 

"Тажриба заводи" ЭЗАО да фойдаланиш учун қабул қилинди. Тадқиқотчилар 

томонидан ўтказилган тажрибалар асосида шуни айтиш мумкинки, толали темир-

бетоннинг физик-механик хусусиятларига доир муҳим эмпирик базани тўплаш 

мумкин бўлди. Олиб борилган тадқиқот натижаларига кўра толали темир-бетоннинг 

мустаҳкамлиги (сиқилишдаги, чўзилишдаги, эгилишдаги чўзилиш, узилиш ва х.к.) 

конструкциянинг толали арматуралаш (ZZ - толалар кўрсаткичи, Ɩƒ -тола узунлиги, dƒ 

– тола эни ўлчамига, диаметрига) бетон мустахкамлигига, толанинг физик-механик 

ҳусусиятларига, тола асосли темир-бетон қоришмасининг тайѐрланиш 

технологиясига ва х.к. боғлик бўлади. 

Тахлилий натижалар шуни кўрсатадики, темир толалар асосида тайѐрланган 

темир бетон конструкциялар, ўзининг меъѐрий мустахкамлигини сақлаб қолган ҳолда 

ишлатилган арматуралар диаметрини ўртача 0,27 мм ва унинг сарфини 1,28 % гача 

камайтиради. Ўтказилган тадқиқотлар асосида 10х10х10 см ва 15х15х15 см куб 

намуналарига 3-7 см узунликдаги темир толалар қўшиб тайѐрланди (бунда арматура 

сарфи доимий - μ = 1,28% деб олинди) хамда 9 ва 12 суткада мустахкамликка 

текширилди. 

Тажрибаларда диаметрлари турлича бўлган метал толалардан фойдаланилди. 

Тадқиқот натижалари шуни кўрсатдики, метал толаларнинг диаметрларини 

кичрайиши билан, қоришманинг ѐпишқоқлиги хамда нотекис тақсимланган юзаларда 

ѐриқларнинг пайдо бўлишига сабаб бўлди. Синаш натижаларига асосан, толали 

темир-бетон намуналарида кучланиш зонасида асосий ѐриқ ҳосил бўлиб, сиқилган 

зонага қараб аста-секин ўсиб боради, максимал узилиш юкига эришилганда, толали 

темир-бетон намунаси бетон намуна каби икки қисмга бўлинмайди, лекин вертикал 

ѐриқ билан ажратилган бир бутун бўлиб қолишини кўрамиз (1ва 2-расмлар). Ушбу 

ҳодисани толали дисперс арматураланган темир-бетон элементларида пўлат 

толаларнинг бетоннинг чўзилиш зонасида хам  биргаликда фаол иштирок этиши 

билан изоҳлаш мумкин. Бундан ташқари, бетонда толани сарфланиш фоизи қанчалик 

кўп бўлса, унинг ўзаро ѐпишқоқлик таъсири шунчалик кучлироқ бўлади. 

Шунингдек, намуналарни куч таъсирида эгилганда чўзилишдаги мустаҳкамлиги 

синовдан ўтказилганда, 3% бўлган метал толали темир-бетон намуналардаги 

ѐриқларнинг кенглиги, 1,5% бўлган метал толали темир-бетон намуналардагига 

қараганда 2-2,5 баравар камроқ эканлиги аниқланди (1-жадвал). 

1-жадвал 

Серия 
Rbt, 

МП

а 

Rfbt, 

МПа 

Rb, 

М

Па 

Rfb, 

МПа 

Efb* 

103, 

МПа 

Еb*103

, 

МПа 
ЖБ 0,89 - 20,

4 

- - 21,6 

ФБ 1,5 - 1,26 - 26,3 29,43 - 

ФБ 3,0 - 2,92 - 30,6 32,7 - 

1-жадвал асосида шуни айтиш мумкинки, пўлат толалар бетонга қўшилганда, 

эгилишдаги призматик мустахкамлиги ва чўзилишдаги мустахкамлиги ортади. 

Бундан ташқари, эластиклик модули сезиларли даражада ортади. 

 
Метал толали бетон намуналарнинг синаш натижаларидан кейинги 

кўриниши 

Аниқроғи, толали темир-бетон конструкциянинг мустаҳкамлик 

характеристикасини белгилашда тола сарфи коэффициенти -33 дан  фойдаланиш 

таклиф этилади. Тадқиқотчиларнинг олинган натижаларига асосан, толали темир-

бетоннинг мустаҳкамлиги, тола сарфи коэффициентига боғлиқлик бўлади. Яъни, 

толанинг мустахкамлик кўрсаткичини 4 та характерли қисмга ажратадилар (3- расм). 

"АБ" оралиқда, толаларни мустаҳкамлашнинг кичик улуши билан тавсифланади, 

толалар бир-биридан сезиларли масофалар билан ажралиб туради, толали темир-

бетон намунасининг мустаҳкамлиги бетоннинг мустаҳкамлигидан деярли фарқ 

қилмайди. "БC" оралиқда - "бир нуқтага жамланган арматуралаш зонаси", толалар 

бетонда ѐриқлар пайдо бўлганда хам юкланишга бардош бера олади. 

 
Толали темир-бетон мустаҳкамлигининг тола сарфи кўрсаткичига боғлиқлиги 

"CД" оралиқда, толали-темир-бетон мустаҳкамлигининг интенсив ўсиши, толали 

цемент каркаснинг шаклланиши ва толалар орасидаги цемент тошининг зичлашиши 

туфайли содир бўлади. "ДЕ" оралиқда, толали темир-бетоннинг мустаҳкамлигининг 

пасайиши билан тавсифланади. Бу бетон қатлами қалинлигининг пасайиши билан 

боғлиқ бўлиб, тўлдирувчилар юзасини қоплаш учун цемент қоришмасининг 

етишмаслиги билан боғлиқ бўлади. Бунинг натижасида кичик юкланишларда ҳам 

компонентларни қатламланиб чўкиб қолишга мойил бўлиши хисобланади. 

